
 
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓯᕗᓕᖅᑎ ᐊᕿᐊᕈᖅ ᑐᓴᖅᑎᑦᑎᕗᖅ ᐊᖓᔪᖅᑲᐅᓯᖃᕐᕕᖕᒥᑦ 

ᑎᒃᑯᐊᕐᑕᓂᑦ 

ᐃᖃᓗᐃᑦ, ᓄᓇᕗᑦ (ᐅᑐᐱᕆ 27, 2023) − ᓯᕗᓕᖅᑎ ᐲᔭᐃᑦ ᐊᕿᐊᕈᖅ ᐅᓪᓗᒥ 

ᑐᓴᖅᑎᑦᑎᖅᑲᐅᕗᖅ ᑎᒃᑯᐊᖅᑕᐅᔪᖃᕐᓂᖓᓂᒃ ᓄᑖᒧᑦ ᒥᓂᔅᑕᒧᑦ ᑐᒡᓕᕆᔭᐅᓕᖅᖢᓂ 

ᒐᕙᒪᓕᕆᔨᒃᑯᓐᓄᑦ, ᐃᕐᖐᓐᓇᖅ ᐱᒋᐊᕐᓂᐊᖅᖢᓂ.  

ᐋᓇ ᕙᐅᓗ ᐃᖅᑲᓇᐃᔮᒧᑦ ᐊᕐᕌᒍ ᐊᓂᒍᖅᑎᓪᓗᒍ ᒐᕙᒪᓕᕆᔨᒃᑯᑦ ᒥᓂᔅᑕᐅᑉ ᑐᒡᓕᐊᑕ 

ᐃᑲᔪᖅᑎᐊ ᐊᒻᒪ ᑎᑎᕋᖅᑎᐅᑉ ᑐᒡᓕᐊ ᒥᓂᔅᑕᐅᖃᑎᒌᓄᑦ. ᐃᖅᑲᓇᐃᔮᖃᓚᐅᖅᑐᖅ ᐱᓕᕆᕝᕕᖕᒥ 

ᑐᑭᒧᐊᒃᑎᑦᑎᔨᐅᓪᓗᓂ ᒐᕙᒪᓕᕆᔨᒃᑯᓐᓄᑦ, ᑐᑭᒧᐊᒃᑎᑦᑎᔨᒻᒪᕆᒃ ᐅᐸᓗᖓᐃᔭᖅᑎᓄᑦ 

ᐊᐅᓚᑦᑎᔨᒧᑦ, ᐊᒻᒪ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᒋᓪᓗᓂᐅᒃ.  

"ᖁᕕᐊᓱᖃᑎᒋᕙᕋ ᒥᔅ ᕙᐅᓗ ᓄᑖᒧᑦ ᑎᒃᑯᐊᖅᑕᐅᓂᖓᓄᑦ. ᐊᔪᙱᑦᑎᐊᕐᓂᖓ ᖃᐅᔨᒪᓂᖓᓗ 

ᐃᑲᔫᑎᖃᖅᐳᑦ ᓄᓇᕗᑦ ᒐᕙᒪᖓᓄᑦ ᐱᓕᕆᐊᖃᖅᑎᓪᓗᑕ ᑲᔪᓯᑎᑦᑎᔪᒪᓪᓗᑕ ᑲᑐᔾᔨᓗᑕ 

ᐱᓕᕆᐊᒃᓴᑦᑎᓐᓂᒃ," ᐅᖃᓚᐅᖅᐳᖅ ᓯᕗᓕᖅᑎ ᐲᔾᔭᐃ  ᐊᕿᐊᕈᖅ. 

"ᐱᔪᒪᓂᖅᐳᑦ ᑎᓕᐅᕆᔪᒪᓪᓗᑕ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᐊ ᑎᓕᐅᕆᒋᐊᖃᓚᐅᖅᑐᖅ 

ᐅᓄᖅᓯᒋᐊᖅᑎᑦᑎᓗᓂᓗ ᑭᒡᒐᖅᑐᐃᔨᓂᒃ ᓄᓇᕗᒻᒥ ᐃᓄᖕᓂᒃ ᖁᑦᑎᓛᒦᑎᑕᐅᔪᓂᒃ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖏᓐᓂᒃ. ᒥᔅ ᕙᐅᓗ ᑕᑯᒃᓴᐅᑎᑦᑎᓚᐅᖅᐳᖅ ᓯᕗᓕᖅᑎᑦᑎᐊᕙᐅᓂᕐᒥᒃ 

ᒐᕙᒪᓕᕆᔨᒃᑯᑦ ᒥᓂᔅᑕᐅᑉ ᑐᒡᓕᒃᑲᓐᓂᖓᓂᒃ ᐊᒻᒪ ᒫᓐᓇ ᐱᕙᒌᔭᖅᓯᒪᓕᖅᖢᓂ 

ᐃᑲᔪᖅᑐᐃᔪᒪᓪᓗᓂ ᖁᑦᑎᓛᒦᑎᑕᐅᔪᓂᒃ ᒐᕙᒪᒃᑯᑦ−ᐱᔨᑦᑎᕋᖅᑎᖏᓐᓂᒃ ᐱᓕᕆᕝᕕᖕᒥ." 

ᐃᓅᓪᓗᓂ ᐱᕈᖅᓴᓂᑰᓪᓗᓂᓗ ᐃᖃᓗᖕᓂ, ᕙᐅᓗ ᐊᖏᖅᓯᒪᑦᑎᐊᖅᑐᖅ ᐃᓅᓯᖓᓂ 

ᐱᓕᕆᖃᑎᖃᖅᖢᓂ ᐃᓄᖕᓂᑦ. ᐱᓕᕆᔨᒻᒪᕆᐅᖃᑦᑕᖅᓯᒪᓂᖓ ᐃᓚᖃᕐᒥᔪᖅ ᐃᓄᐃᑦ ᑕᐱᕇᑦ 

ᑲᓇᑕᒥ ᑐᑭᒧᐊᒃᑎᑦᑎᔨᐅᓪᓗᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐊᒻᒪ 

ᑲᓇᑕᒥ ᒐᕙᒪᒃᑯᓐᓄᑦ ᐊᑐᐊᒐᓕᕆᔨᒻᒪᕆᒃ ᐅᖃᐅᔾᔨᒋᐊᖅᑎᐅᓪᓗᓂ. 

"ᖁᔭᒋᑦᑎᐊᖅᐸᕋ ᔨᒥ ᐅᓈᓕᒃ, ᑕᖃᔪᐃᑦᑑᓪᓗᓂ ᐱᓕᕆᓯᒪᔪᖅ ᒥᓂᔅᑕᐅᑉ ᑐᒡᓕᐊᓄᑦ 

ᒐᕙᒪᓕᕆᔨᒃᑯᓐᓄᑦ ᑕᖅᑭᓄᑦ 18−ᓄᑦ. ᑲᔪᓯᑦᑎᐊᖁᕙᕋ ᓯᕗᓂᒃᓴᑦᑎᓐᓂᑦ ᐱᓇᓱᐊᖅᑕᖏᓐᓄᑦ," 

ᐅᖃᓚᐅᖅᐳᖅ ᓯᕗᓕᖅᑎ ᐊᕿᐊᕈᖅ. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᓯᕗᓕᖅᑎ ᐊᕿᐊᕈᖅ ᑐᓴᖅᑎᑦᑎᒋᓪᓗᓂ ᑎᒃᑯᐊᕐᑕᐅᓂᖓᓂ ᔮᓇᑕᓐ ᐃᐅᓪᕗᑦ ᒥᓂᔅᑕᐅᑉ ᑐᒡᓕᐊ 

ᐃᓄᓕᕆᔨᒃᑯᓐᓄᑦ, ᐃᖅᑲᓇᐃᔮᕆᑲᐃᓐᓇᕐᓯᒪᔭᖓᐊᐃᕆᓕ ᓄᙳᐊᓂᑦ. ᐱᓕᕆᓯᒪᓂᑯ ᐃᓄᖕᓄᑦ 

ᒪᓕᒐᓕᕆᓂᖕᓂᑦ, ᐃᖅᑲᓇᐃᔮᖓᓃᖦᖢᓂ ᓄᓇᕗᒻᒥ ᒪᓕᒐᓕᕆᔩᑦ ᑲᑎᒪᔨᖏᑦ ᐊᒻᒪᓗ 

ᖃᖓᑦᑎᐊᓵᖅ ᒥᓂᔅᑕᐅᑉ ᑐᖏᓕᖓᓂ ᒪᓕᒐᓕᕆᔨᒃᑯᓐᓄᑦ.  

“ᖁᕕᐊᓱᖃᑎᒋᕙᕋ ᐅᐃᓪᕘᑦ. ᓄᓇᕗᑦ ᒐᕙᒪᒃᑯᖏᑦ ᖁᔭᓕᕗᑦ ᐱᔨᑦᑎᕋᐃᓐᓇᐅᔭᕐᓂᖓᓄ 

ᓯᕗᓕᖅᑎᒻᒪᕆᐅᓂᖓᓂᓪᓗ”, ᐅᖃᖅᑐᖅ ᓯᕗᓕᖅᑎ ᐊᕿᐊᕈᖅ.  

### 

ᑐᓴᒐᒃᓴᓕᕆᔨᓂᒃ ᖃᐅᔨᒋᐊᕐᕕᒃᓴᖅ:  

ᒥᓯᐊᓪ ᓕᑐᓅ 

ᐱᕙᓪᓕᐊᔪᓂᒃ ᑎᑎᕋᖅᑎ 

ᓯᕗᓕᖅᑎᐅᑉ ᑎᑎᕋᕐᕕᐊᓂ 

867-975-5063 

MLeTourneau6@gov.nu.ca  

